
»&ve ] . जल्लेोषान्नैौब्र ८ब्रांजमांभको cr്
ত্রয়োবিংশ পরিচ্ছেদ
শুভচণ্ডী পূজা
কৰ্ত্তার ইচ্ছা কৰ্ম্ম আশুতোষ বাবুর মতানুসারে গ্রামস্থ কয়েকটি ছাত্রের নগরে যাওয়াই স্থির হইল, গজানন অগত্য নীলমণিকে কালেজে পাঠাইবার অভিমত করিলেন। তর্কালঙ্কার মহাশয় লম্বমান চিত্র বিচিত্র কোষ্ঠীপত্রের পাক খুলিয়া অঙ্কপাত করিতে লাগিলেন। দিন, লগ্ন স্থির হইল—আগামী বুধবার প্রত্যুষে বর্তমান কাৰ্ত্তিক মাসের সপ্তবিংশতি দিবসে শুভদিন সৰ্ব্বত্র প্রচার হইল, কেন শুভ দিন ? কারণ, তর্কালঙ্কার মহাশয় গণিয বলিয়াছেন ঐ দিবসই শুভযাত্রিক, যাহ। কিছু রিষ্ট আছে, অৰ্দ্ধপণ কপর্দক, অৰ্দ্ধসের লবণ, অৰ্দ্ধসের তৈল, একটি ক্ষুদ্র কাটারি ও একটি অঙ্গার-খার-বিধৌত বস্ত্র রাহুগ্রহকে দান করিলেই তাহার অশুভ চিন্তা বন্ধ হইবে । গ্ৰহগণ এক্ষণ অপেক্ষা তখন অনেক নিলোভী ছিলেন, অতি অল্পতেই সন্তুষ্ট হইতেন । একে অনেকের নিকট পূজা পাইতেনতাহাতে দেশ দরিদ্র বলিয়া জানিতেন । এখন শুনিতে পান দেশে ধনবৃদ্ধি হইতেছে, অনেক প্রকার রাহুও আসিয়, একত্র হইয়াছে ও তাহাদের লোভও ভয়ানক বৃদ্ধি হইতেছে। পূৰ্ব্বে কড়িতেই অনেক কাৰ্য্য লব্ধ হইত, কড়িতে বুড়োর বিয়ে হইত, কড়িতেই পাথর দগ্ধ মিলিত, কড়িতেই পরিণয় হইত, এখন স্বর্ণমুদ্রা, মেকেবের ঘড়ি ও গোরাকারিগরের নিৰ্ম্মিত সোণার পেটেণ্ট চেন ভিন্ন কন্যাদায়গ্রস্তের বর ক্রয় করা দুষ্কর। তখন যে মুদ্রায় এক ভরি মকরধ্বজ পাওয়া যাইত, এখন সেই মূল্যে এক শিশি শোডা পাওয়া দুষ্কর। শুষ্কসময়ে তখন অৰ্দ্ধ মুদ্রায় এক বিঘায় ফসল রক্ষা পাইত। এখন শোশভঙ্গ, মহানদী প্রভৃতি বান্ধিয়া কি তুর্ভিক্ষ নিবারণ হইতেছে ?
এখন হউক না হউক তখন তর্কালঙ্কার মহাশয়ের ব্যবস্থায় আমাদের গ্রহবৈগুণ্য খণ্ডন হইয়াছিল। কিন্তু যাহাদের অনেক অর্থ তাহাদের গ্রহও ভারী—আমাদের গ্রহদেব অল্পদানেই প্রফুল্ল হইলেন, নীলমণির গ্রহের পূজার আড়ম্বর বেশী হইল। আবার অন্তঃপুর হইতে শুভচণ্ডী পূজার আদেশপত্র বাহির হইল, এখন ক্রমস্ত সওদাগরের সিংহলযাত্রা, ঢাকিয়া গেল । গৃহদেবী সিংহবাহিনীর মন্দির বেলয়ারি সাজে মুসজ্জিত হইল, সম্মুখে চন্দ্ৰাতপ উঠিল, চণ্ডীযাত্রার উদ্যোগ হইতে লাগিল—মঙ্গলবার প্রাতে গ্রামের কুলকামিনীগণ কবরীবন্ধন করিতে লাগিলেন। সোণার অলঙ্কারের বাক্স বাহির করিলেন, চেলীর ফুলদার শাট পরিধান করিতে লাগিলেন, মুসজ্জিত প্রতিমা

		 এই পাতা শেষ সম্পাদিত হয়েছে ০৯:০৬টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

